Galiza: reclaman a retirada de 124 simbolos franquistas nun
total de once concellos

MANUEL MONGE :: 19/09/2023

Presentada informacion de 124 simbolos franquistas das comarcas de Ferrolterra, Eume e
Ortegal (Provincia da Corufa) para o catalogo de elementos contrarios & memoria
democratica

Presentada informacion de 124 simbolos franquistas das comarcas de
Ferrolterra, Eume e Ortegal (Provincia da Coruia) para o catalogo de elementos
contrarios 4 memoria democratica (Artigo 36.2. da Lei de Memoria Democratica)

Presenteino onte, luns, un escrito un escrito na Subdelegacién do Goberno da Corufia para o
Catalogo de elementos contrario 4 memoria democratica, que esta a elaborar o Ministerio
de Presidencia, Relacions coas Cortes e Memoria Democratica

Presento o escrito como sociélogo e vitima do franquismo, en aplicacion do artigo 36.1
sobre o Catdlogo da Lei de Memoria Democratica (LMD): “Poderan incluirse no mesmo
aqueles elementos que se soliciten polas vitimas, os seus familiares ou as entidades
memorialistas, en defensa de seu dereito ao honor e a dignidade, ou resulten de estudos e
traballos de investigacion.”

==>Le 0 texto completo de 18 paxinas presentado, fai clic aquics=<=

O pasado 1 de setembro xa presentara documentacion sobre 180 simbolos franquistas na
concello da Coruna.

Estes 124 elementos contrarios & memoria democratica de 11 concellos estan distribuidos
asi: Ferrol 65, Ares 14, Carifno 4, Fene 3, Manon 2, Mugardos 8, Narén 7, Neda 2,
Ortigueira 10, Pontedeume 8, San Sadurnino 1.

Ferrol retiraba a Manuel Fraga, ministro da ditadura, a distincion de Fillo Adoptivo o 25 de
abril de 2019, pero ainda quedan en Ferrol 9 ministros da ditadura coa distincion de Fillos
Adoptivos ou Predilectos: Pedro Nieto Antunez, Pablo Martin Alonso, Juan Antonio Suanzes
Fernandez, Salvador Moreno Fernandez, Gonzalo Fernandez de la Mora, José Maria
Martinez y Sanchez Arjona, Manuel Lora Tamayo, Jorge Vigon Suerodiaz e Fernando Suarez
de Tangil. E outro ministro, José Maria Fernandez Ladreda, da nome a un peirao.

O Museo Naval de Ferrol, que depende do Ministerio de Defensa, ten 16 elementos
contrarios 4 memoria democratica. Tratase dun museo de exaltacion do franquismo cuns
textos propios da ditadura. Refirese ao golpe de Estado de 1936 como un “alzamiento” e
unha “guerra de liberacion”. Fai unha exaltacion de significados militares golpistas -con
exhibicion de medallas e distincidns recibidas na ditadura, como Salvador Moreno
Ferndndez, Francisco Moreno Fernandez e Francisco Nufiez Rodriguez- ou propagandistas

do franquismo como o xeneral Juan Antonio Chicharro Ortega, presidente da Fundacion
Nacional Francisco Franco, que firma un “Decalogo del Infante de Marina”, incumprindo a
Lei de Memoria Democratica.

E unha vergofia para unha sociedade democratica que Camilo Alonso Vega, significado
militar golpista e ministro de Gobernacién (coniecido como “Camulo” na ditadura pola
represion violenta), conserve unha escultura na entrada do hospital Juan Cardona de Ferrol,
que o presenta como “Hijo Ilustre de la ciudad, soldado heroico, gobernante ejemplar”,
cando a corporacion municipal de Ferrol xa cambiara en 1981 o nome do Parque Camilo
Alonso Vega, hoxe Alexandre Boveda, e a stia praza, entre o teatro Jofre e o edificio de
Correos, é hoxe Praza de Galicia.

Hai un incumprimento da Lei de Memoria Democratica (artigo 41.1.) que retira a Juan
Antonio Suanzes Fernandez, ministro na ditadura, o titulo nobiliario de Marqués de
Suanzes; As Pontes, con alcaldia socialista, retiraba a stia ria en 2017, pero Suanzes
conserva en Ferrol as distincions de Fillo Predilecto e Medalla de Ouro.

Continuadas contradicidons nas actuacions dos concellos e nos propios partidos. A
corporacién de Ferrol retiraba en 1981 a rta José Antonio Girén de Velasco, hoxe Ricardo
Carballo Calero. En As Pontes, sendo Alcalde Valentin Gonzalez Formoso, actual presidente
socialista da Deputacion da Coruia, retiraban por unanimidade a Medalla de Prata en 2009
a este significado fascista e ministro na ditadura, pero contintia como Fillo Adoptivo de
Ortigueira.

